
Иҙрисова Алһыу, Күмертау ҡалаһы Республика 
политехник лицей-интернаты

1.   Яуап: 1) морфологик үҙенсәлеге: 
уйҙарым, телдәрем, йөрәгем, ҡыштарым, яҙмышым – исем, I зат.
Шаҡ ҡатып, онотоп – хәл ҡылым.
Сыбалған, таралған уйҙарым – сифат ҡылым.
Сығыуға – исем ҡылым
2) һүҙҙәрҙең лексик үҙенсәлеге:  
Шаҡ ҡатып– фразеологизм, 
түңәрәк бәхет – эпитет
Әйләнә ауылдар, ҡалалар , әйләнә донъялар – йәнләндереү.	           Ҡайғылар шатлыҡҡа әйләнә – антитеза алымы ҡулланылған
Йөрәгем яраһын бәйләргә – метафора  
                       
 3) синтаксик үҙенсәлеге: 
Әйләнә донъялар, кешеләр, – 						          Ҡыштарым яҙҙарға әйләнә.( Теркәүесһеҙ еҙмә ҡушма һөйләм) 
Шаҡ ҡатып, онотоп торам мин
Йөрәгем яраһын бәйләргә. (Ябай һөйләм.)
Әйләнә ауылдар, ҡалалар,                                                                  Ҡайғылар шатлыҡҡа әйләнә (Теркәүесһеҙ Теҙмә ҡушма һөйләм.)
 Сыбалған, таралған уйҙарым
теҙелә шул ваҡыт сәйләнгә.  (Ябай һөйләм.)
Сәхнәгә сығыуға һәр ваҡыт
Ниңәлер телдәрем бәйләнә. (Ябай һөйләм.)
Әйтерһең, яҙмышым ошонда
Түңәрәк бәхеткә әйләнә (Ябай һөйләм.)

2. Яуап: Ҡояш йоҡлай, ай иҙрәгән – метафора
     йыр-моң көтә - йәнләндереү
   Яҙ нурына төрөнөп һөйөү килгән – йәнләндереү

3. Яуап: әйҙәй-әйҙәй , йота-йота,  яра-яра –
 1) һүҙҙәрҙе ҡабатлау юлы менән яһалған;
 2) һөйләмдә рәүеш хәле составында;
3) яһалышы буйынса ҡушма ҡылымдар

 4.     Яуап: гөлгә ҡуна – башҡарылыу, 
          төшөп ҡойондо– йәнәшәлек
         йылғаға төшөп - башҡарылыу
        тау үренә – башҡарылыу
        үренә баҫып - башҡарылыу
       баҫып йылмая- йәнәшәлек

5. Яуап: тултырыусылар

6. Яуап: Сабирйән, сабыр йән –омофондар. Омофондар– тип рифма өсөн ике һүҙҙең әйтелеше бер һүҙҙең әйтелеше менән тап килеүҙе әйтәләр.

7. Яуап:  Бөйөктәрҙең була төрлөләре, 
          Була яҡшыһы һәм яуызы. (теркәүесһеҙ теҙмә ҡушма һөйләм)
          Бөйөктәрҙә бөйөк серҙәр бар, тип,
          Тормайыҡсы асып ауыҙҙы.(тултырыусы  һөйләмле эйәртеүле ҡушма һөйләм)
	Бөйөктәрҙең осоштары бейек,
	Бөйөктәрҙә – бөйөк тарафтар. (теркәүесһеҙ теҙмә ҡушма һөйләм)
	Бөйөктәрҙең хатаһы ла бөйөк,
	Бөйөктәрҙә бөйөк хәүеф бар . (теркәүесһеҙ  теҙмә ҡушма һөйләм)

8. Яуап:  Һин бит – көнгә әле яңы үрләп
            Бөрөләрен асҡан аҡ саған. (әгәр эйә алмаштан, хәбәр исемдән килһә , эйә менән хәбәр араһында һыҙыҡ ҡуйыла. Һин –эйә, саған –хәбәр)
Ултырыуың – әле бер көлкө. 
Ултырыуың –эйә, исем ҡылымдан килгән; көлкө –хәбәр, исемдән килгән.

9.Яуап: яҡшатлы – диалект, кемгәлер ярарға тырышып йөрөгән кеше.
бер табаҡтан ашап йөрөй – фразеологизм. Һүҙҙәре лә, аштары ла, эштәре лә  бергә.
Йәнен ҡул осона тотоп – фразеологизм. Ныҡ ҡурҡып.
Эт күрмәгәнде күреп – фразеологизм. Бик ныҡ ҡыйынлыҡтар менән ыҙаланып көн итеү.
Ниндәйҙер бер төйөн – фразеологизм. Күңелде борсоп торған ауыр хис, тойғо.

10. Яуап:  Һөйләшәләр икән япраҡтар –ҡылым метафораһы
                  Аҡ күлдәктән, ҡара толомо – антоним эпитеттар
                Һиҫкәнде яр. Күгәренде көмбәҙ - ҡылым метафораһы
                Бер ҡарашта ,ете төндә – фразеологизм.
              Тулҡын ялай уны һуҙылып - метафора
             Шып-шым булды елдәр,
             Баш эйҙеләр гөлдәр - метафора
            Тамаҡ ҡырҙы ҡош-ҡорт таллыҡта – йәнләндереү, инверсия   күренеше.

11.Яуап: Теркәүесһеҙ теҙмә ҡушма һөйләмдәр (Ябай атама һөйләмдәрҙән тора).  Аҫтына һыҙылған һүҙҙәр эйә булып килә.  
  1)[- ], [ -]          2)  [- ] ,[- ]

12.  Яуап: а)Зәңгәрендә  -- зәңгәр – тамыры, -е – III зат ялғауы, -ен – төшөм килеш ялғауы, -дә – урын-ваҡыт килеш ялғауы.Зәңгәрендә –сифат,  һөйләмдә - хәбәр.
 б)Оялсан – оял – тамыры, - сан –яһаусы ялғау.Оялсан- яһалма сифат, аныҡлаусы
 в) Һаубуллаштым  - һау – тамыры, - буллаш –яһаусы ялғау, -ты - III зат ялғауы,  үҙгәртеүсе ялғау, -м - III зат ялғауы, үҙгәртеүсе ялғау. Һаубуллаштым –яһалма ҡылым, хәбәр

13. Яуап: йылдарымда, күҙҙәремә, ҡолағыма , эсем , тышым, йөрәгемдә – исемдәрҙең эйәлек категорияһы, 1- се затта.
күркәмлеген , сәскәләре, нурҙарынан, йырҙарынан - исемдәрҙең эйәлек категорияһы, 3- сө затта.

14. Яуап: 
Байып барған ҡояш – өҫтәлмәлектәрҙең айырымланыуы. 
уны күреп – айырымланған хәл әйтеме 

15. Яуап: егет ҡорона  - фразеологизм, үҫеп етеү, балиғ булыу;
эсте ниҙер кимерергә тотона, эсте ҡорт кимерә бит – фразеологизм, көнсөллөк килеү; 
Танауға ла еҫ керҙе – фразеологизм, донъяның серҙәрен һиҙә, аңлай башлау; 
Ҡанатлы ҡош –эпитет; 
Күҙҙән үткәрәм – фразеологизм, ҡарайым; 
Ҡаҡҡан бағаналай туҡтап ҡалам – сағыштырыу; 
Әҙәм рәтендә йөрөргә була инде - фразеологизм, кешенән ҡалышмаҫҡа тырышыу;
Һыр бирмәйем – фразеологизм, бирешмәү.   

Йәнле һөйләү стилендә яҙылған.

16. Яуап: мыҫҡыл менән йылмайыу – аҫтыртын йылмайыу
                 аҫтыртын йылмайыу – мыйыҡ аҫтынан йылмайыу
                  һынау менән йылмайыу –тикшереп йылмайыу
                 наҙлап йылмайыу –яратып, үҙ итеп йылмайыу
                әсенеп йылмайыу – йәшереп йылмайыу.

17. Яуап: Елдәрҙән мин сафлыҡ талап иттем,(метафора)
Болоттарҙан аҡлыҡ һораным.(метафора)
Хаҡлыҡ эҙләп, паклыҡ эҙләп ерҙә
Тәрәнәйҙе маңлай һырҙарым.(
Күңелемә ҡайғы-һағыш төшһә,(метафора)
Аҡ сәскәләр ерҙә эҙләнем. (эпитет)
Офоҡтарға ҡарап көтә торғас,
Офоҡтарға мандым күҙҙәрем.(метафора)
Аҡлыҡ эҙләп ғүмер иткәнгәме, – (метафора)
Ап-аҡ булды сикә сәстәрем.
Шатлығымды елгә һибеп үттем,(йәнләндереү)
Тик ҡайғымды ергә сәсмәнем.(йәнләндереү)
Бынан ары күҙҙе күккә төбәп,
Буш хыялдар менән йөрөмәм (эпитет)
Минең бәхет – тик минеке булыр, –
Туҡтамаһын ғына йөрәгем (Р. Вәлиев).
	
18. Яуап:
Юл йөрөүҙән дә ҙур, бөйөк ләззәт (сағыштырыу)
беҙгә тағы ҡайҙа табыла!
Көнгә ҡара: йәйҙең толомонда (метафора)
сулпыларҙың сыңлап торғаны.(йәнләндереү)
Күр, биҙәкле еңен һелтәй биреп,(йәнләндереү)
дер һелкетә баҫып донъяны, ,(йәнләндереү)
ҡырҙар буйлап август бейеп йөрөй – (метонимия)
кәйефләнеп алған(йәнләндереү), көр сағы. (эпитет)
Самаһыҙ киң, оло устарында (эпитет)
самаһыҙ ҙур ҡояш туҫтағы – (метафора)
мөлдөрәмә тулы. Шат көлөшөү, 
шау-шыу аша – әйҙә, эс тағы! – 
Мәжлестәрҙә йырлап бал һуҙғандай,(сағыштырыу)
игендәргә һуҙа туҫтағын. (метонимия)
Үҙе бейей һаман, үҙе эсә (йәнләндереү)
тыуыр балаларҙың хаҡына  (Рафаэль Сафин).

 19. Яуап:
	Туған телем – моңло көйөм (эпитет)
	Ҡолағымды иркәләй.(йәнләндереү)
	Яңғырашы шундай наҙлы,
	Йырлап аҡҡан шишмәләй.(сағыштырыу)
	Туған телем – белем юлы (метафора)
	Илтә тик яҡтылыҡҡа.
	Әсәм теле – оло аҡыл (сағыштырыу)
	Өйрәтә яҡшылыҡҡа.
Туған тел – бөтмәҫ хазина,
Алтын, гәүһәр, ул  ынйы  (метафора) ( Һ. Фәтҡуллина).
Кеше теле ишеттерә,
      Барын берләп белештерә,
Ишеттереп телләштерә,
Белештереп кәңәштерә. 
(йәнләндереү)

Яман һөйләп сәкәштерә,
Яҙыҡ һөйләп әрләштерә,
Ялған әйтеп аҙаштыра,
Яҡшы һөйләп аңлаштыра 
(йәнләндереү)
(З. Ҡужабәкова). 
И туған тел, и матур тел,
әткәм-әнкәмдең теле! (
Донъяла күп нәмә белдем һин
туған тел арҡылы.
Иң элек был тел менән әнкәм
бишек көйләгән,
Унан һуң төндәр буйы әбекәм
хикәйәт һөйләгән (эмоциональ-экспрессивбаһалау) (Ғ. Туҡай).


20. Яуап: Беҙ ҙә шулай ҡырҙан ҡайта инек,
                 Ергә йондоҙ яуған саҡтарҙа,			                                                           донъя ярып йырлап ҡайта инек
                 көмөш ҡыңғыраулы аттарҙа
[ ], ( ), [ ] –Ҡатнаш ҡушма һөйләм. Ике баш һөйләм, бер ваҡыт һөйләм

Ҡыңғыраулы – сифат, баш. ф. - ҡыңғырау, яһалма сифат – ҡыңғырау исеменән яһалған, шартлы сифат, һөйләмдә аныҡлаусы булып килгән
